
 
Туган телем – иркə гөлем 

(Туган тел көненə багышланган “Йолдызлы сəгать” уены) 

Сыйныф бəйрəмчə бизəлə. Мəкальлəр язылган плакатлар эленə. Тактада – 
биремнəр. Уенда 10 укучы катнаша. 

А.б. Кадерле укучылар, укытучылар! Бүген туган тел көне. Туган телебез – 
татар теле – зур тарихлы, бай, җырлы, моңлы тел ул. 

3кл. “ Туган телем” җыры яңгырый. 

А.б. Татар телен камил белүегезне тикшерү өчен бүген “Йолдызлы сəгать” 
уены уйнарбыз. Катнашучылар, рəхим итегез! 

Чыгалар, өстəл артына басалар. Һəрберсе туган тел турында шигырьлəрдəн 
өзеклəр һəм үзе турында 1-2 җөмлə əйтə. 

А.б. Мин сезгə уеныбызны күзəтеп, җыйган балларны санап утыручыларны 
тəкъдим итəм. 

Жюри членнары белəн таныштыру. 
А.б. Туган тел! Безне хыялланырга өйрəткəн əкиятлəрне, тапкыр, җор телле 

булырга өйрəткəн табышмак һəм мəкальлəрне, моңлы җырларыбызны туган тел 
аша ишетəбез. 

Уеныбызның беренче туры халык авыз иҗатына багышлана. 
1) əкият; 
2) җыр; 
3) мəкаль; 
4) санамыш; 
5) тизəйткеч; 
6) табышмак. 
1. Теле барның юлы бар. (3) 
2. Карама, карама, карамага карама, 

Карамага карасаң, ике күзең карала.(5) 
3. Ак ашъяулык таптым, җир өстенə яптым. (6) 
4. И туган тел, и матур тел, əткəм-əнкəмнең теле. 

Дөньяда күп нəрсə белдем, син туган тел аркылы. (2) 
5. Борын борын заманда, кəҗə командир, үрдəк үрятник булган заманда 

яшəгəн ди əби белəн бабай... (1) 
6. Ипи тоз, 

Матур кыз. 
Гөрлисең килмəсə, 
Чыгып сыз! (4) 

7. Тел күрке – сүз. (3) 
8. Əке,пəке, кыек сəке. 

Эремчек, 
Син кал, бу чык.(4) 

9. Җəен соры, кышын ак, 
Аңа шулай яхшырак. (6) 



10. Өйгə кергəн чыпычык, 
Очып йөри чып-чып 
Чыпчык, чыпчык, чык, чыпчык 
Очып чык, чыпчык, кошчык. (5) 
Йолдызлар санала, иң аз очко җыйган 2 укучы чыга. 

А.б. Дəү əни, дəү əти – татарча матур əкиятлəр, бəетлəр,шигырьлəр сөйли белə 
торган, гореф-гадəтлəрне саклаучы иң якын кешелəребез. 

“Дəү əнидə кунакта” җыр 3 кл. 
А.б. 2нче турда əби-бабайлар сөйлəгəн əкиятлəрне, мəкаль-əйтемнəрне яхшы 

белүегез кирəк булыр. 
4 əкияткə иллюстрация эленə. 

1) Су анасы; 
2) Шүрəле; 
3) Нечкəбил; 
4) Сертотмас үрдəк. 

- Бу өзек кайсы əкияттəн? (авторы, əкият исеме) 
Магнитофон тасмасында:  

-“Су анасы” Г.Тукай (1) 
- “Сертотмас үрдəк” А.Алиш. (4) 
- Мəкальнең дəвамын тап! 

1) Иң татлы тел – туган тел, (анам сөйлəп торган тел). 
2) Туган телем – иркə гөлем (киңдер сиңа күңел түрем). 
3) Туган телен кадерлəгəн халык (кадерле булыр). 
4) Теле татлының (дусы күп). 
Йолдызлар санала, 2 укучы уеннан чыга. 
А.б. Безнең республикада туган теле төрле булган күп миллəт кешелəре яши. 

Алар барысы да дус, тату. 
Җыр “Мин яратам, сине Татарстан” 

А.б. 3нче тур Туган илебез – Татарстан бик матур һəм бай ил. Урман-
күллəрендə төрледəн-төрле кош-корт һəм җəнлеклəр яши, болыннарда, бакчаларда 
төрле үлəннəр, җилəк-җимеш, яшелчəлəр үсə. 

Тактада, минемчə, барысы да кыргый хайван рəсемнəре. Дөресме? Хаталы 
рəсем номерын күтəр! 

1) бүре; 
2) аю; 
3) эт; 
4) төлке; 
5) тиен; 
6) куян 

- Минемчə, монда барысы да яшелчəлəр. Дөресме? Хаталы номерны күтəр. 
1) кəбестə;   1) җилəк 
2) помидор;   2) крыжовник; 



3) кыяр;   3) йөзем 
4) кишер;   4) кыяр; 
5) алма;   5) карлыган 
6) бəрəңге;   6) чиклəвек; 

Йолдызлар санау, 4 җиңүче билгелəнмəсə, табышмак чишү ярышы: 

Өстенə кигəн йөз күлмəк. (1)  Кечкенə генə йорт, 
Утыра бер ак чүлмəк,   Эче тулы корт. ( 3) 

Яфракларын чəйгə салалар, 
Җимеше кызыл да, кара да, 
Вак-вак тəмле бөртеклəр 
Нəрсə була, балалар? (5) 

Йомры-йомры таш кына, 
Эче тулы төш кенə. 
Вата алсан таш тышын 
Ашарсың тəмле төшен. (6) 

“ Хəерби  авылы көе” 4кл. 

А.б. Бу 4 нче турда барлык карап утыручылар да катнаша ала. Тактада – 
хəрефлəр. Шул хəрефлəр белəн иң озын сүз төзегəн укучы җиңə. 

Ш М Е Җ Ө Л Г И * 
Карап утыручылардан сорау: Кем 6 сүздəн торган сүз төзеде? 
А.б. Тиздəн зур бəйрəм – халыкара хатын кызлар бəйрəме җитə. Хəзер əни 

турында җыр тыңлап китик. 
Җыр: “ Əниемə бүлəгем” 3кл. 

А.б. Ниһаять, иң соңгы тур – финалга килеп җиттек. 
Ике укучы кара-каршы утыра, уртага бер сүз куела – башваткыч. 
Иң күп сүз төзи алган укучы җиңə. (Кара-каршы əйтешəлəр) 

Йомгаклау, нəтиҗə чыгару, җиңүчене бүлəклəү. 
А.б. Бергəлəп җырлыйк “Туган тел” җырын, 

Онытканнарның бəгырен телеп, 
Мин бит татар баласы, диеп, 
Кешелəр һəрчак торсыннар белеп. 

Җыр “ Туган тел” 

А.б. Туган телгə багышланган уен – кичəбез тəмам. Катнашучы укучыларга, 
карап утыручыларга һəм жюрида утыручыларга зур рəхмəт. 


